Egwyddor 4 – Enghreifftiau ac Esboniadau

	Cael cyngor
Mae ymddiriedolwyr (gyda chymorth staff ac aelodau pwyllgor lle bo angen) yn nodi a oes angen iddyn nhw gael cyngor ar fuddsoddiadau’r elusen a chofnodi’r canlyniad. Mae unrhyw gyngor yn cael ei roi gan unigolyn sydd ag arbenigedd addas, ac mae modd ei roi ar sail wirfoddol neu am dâl. 

	ESBONIAD - cael cyngor
Mae CC14 yn dweud: ‘mae’r Comisiwn yn disgwyl i bob elusen sy’n gwneud buddsoddiadau’ ‘gymryd cyngor proffesiynol cyn gwneud ac adolygu buddsoddiadau, oni bai fod gennych chi reswm da dros beidio â gwneud hynny’. 

Nid yw’r Comisiwn yn disgwyl y bydd angen i elusennau sydd â ‘buddsoddiadau cyfyngedig, isel eu gwerth’ gael cyngor proffesiynol allanol. Yn ymarferol, os oes gan elusen lai na £500,000 mewn cyfrif banc, cronfa adneuo gyffredin, neu fuddsoddiadau tebyg i arian parod, yna mae’n annhebygol y bydd angen cyngor proffesiynol allanol. Dolen i Egwyddor 2: strwythur llywodraethu ac Elusennau sy’n buddsoddi arian parod yn bennaf.
Fel y nodwyd yn CC14, dylai’r elusen ‘gadw cofnod o’ch rhesymau os byddwch chi’n penderfynu peidio â chymryd cyngor proffesiynol allanol’.

Ar gyfer elusennau sydd â symiau mwy wedi’u buddsoddi ac sy’n defnyddio cynnyrch buddsoddi y tu hwnt i’r rhai sy’n cael eu rhestru uchod, mae’n debygol y bydd angen cyngor. Mae CC14 yn nodi ‘dylai cyngor proffesiynol fod yn ddiduedd a chael ei roi gan rywun sydd â phrofiad o faterion ariannol a materion eraill sy’n berthnasol i ddull buddsoddi eich elusen. Fel arfer, mae cyngor yn cael ei roi gan:

- cynghorydd neu reolwr buddsoddi
- ymddiriedolwr neu unigolyn arall sydd â phrofiad a gallu perthnasol’

Yn ymarferol, mae elusennau sydd â symiau mwy wedi’u buddsoddi ac sy’n defnyddio cynnyrch buddsoddi y tu hwnt i arian parod, yn debygol o gael cyngor gan unigolion mewnol ac allanol. 

Mewnol: 
Fel arfer, bydd unigolyn sydd â phrofiad a gallu perthnasol yn ymddiriedolwr, neu’n aelod o bwyllgor buddsoddiadau’r elusen. Dylai’r ymddiriedolwr neu’r unigolyn fod â chefndir mewn rheoli buddsoddiadau neu ddealltwriaeth ariannol ddigonol (er enghraifft drwy redeg busnes neu weithio fel cyfrifydd) sy’n gymesur â maint a chymhlethdod buddsoddiadau’r elusen. Os oes gan ymddiriedolwr gefndir proffesiynol ym maes rheoli buddsoddiadau a’i fod yn rhoi cyngor i’r elusen, ef sy’n gyfrifol am ansawdd y cyngor hwnnw. 
Am ragor o wybodaeth: gweler Egwyddor 5 - recriwtio 

Allanol: 
Cyngor sy’n cael ei roi gan reolwr buddsoddi neu gynghorydd buddsoddi. 

Mae gwahaniaethau rhwng cyngor sy’n cael ei roi gan reolwr buddsoddi a fydd fel arfer yn gyfyngedig i gynhyrchion sy’n cael eu cynnig gan y mudiad a chyngor sy’n cael ei roi gan gynghorydd buddsoddi a fydd fel arfer ar draws ystod ehangach o gynnyrch. Gall pa fath o gyngor sydd fwyaf addas i’ch elusen ddibynnu ar a yw ymddiriedolwr neu unigolyn arall (e.e. aelod o’r pwyllgor) sydd â’r profiad a’r gallu perthnasol ar gael, a maint a chymhlethdod buddsoddiadau’r elusen. Mae modd rhoi cyngor yn barhaus (er enghraifft, pan mae rheolwr buddsoddi yn rhedeg portffolio buddsoddiadau elusen o ddydd i ddydd neu fod cynghorydd buddsoddi yn dewis ac yn goruchwylio amrywiaeth o reolwyr buddsoddi ar ran yr elusen) neu yn ôl yr angen (er enghraifft, wrth benodi rheolwr buddsoddi neu oherwydd na all ymddiriedolwyr gytuno ar gamau gweithredu). 

ENGHREIFFTIAU - Y Pwyllgor Buddsoddi
Sefydliad Guy's and St Thomas' (rhif elusen 1160316) https://gsttfoundation.org.uk/about-us/governance/investment-committee/
Ymddiriedolaeth Elusennol Joseph Rowntree (rhif elusen 210037) https://www.jrct.org.uk/committees

CC14: Cymryd cyngor proffesiynol
Mae’n rhaid i chi geisio cyngor proffesiynol cyn gwneud ac adolygu buddsoddiadau, heblaw bod gennych reswm da dros beidio â gwneud hynny os yw eich elusen wedi’i strwythuro fel:
· ymddiriedolaeth
· cymdeithas anghorfforedig
Os yw eich elusen yn gwmni, neu’n fath arall o elusen gorfforedig, nid yw’n ofynnol yn gyfreithiol i chi wneud hyn heblaw bod eich dogfen lywodraethol yn dweud bod yn rhaid i chi. Fodd bynnag, mae’r Comisiwn yn disgwyl i bob elusen sy’n buddsoddi wneud hyn.
Dylai cyngor proffesiynol fod yn ddiduedd a dylai gael ei roi gan rywun sydd â phrofiad o faterion ariannol a materion eraill sy’n berthnasol i ddull buddsoddi eich elusen. Rhoddir cyngor fel arfer gan:
· reolwr buddsoddi neu gynghorydd
· ymddiriedolwr neu unigolyn arall sydd â phrofiad a gallu perthnasol
Efallai y byddwch yn penderfynu nad oes angen cyngor proffesiynol allanol arnoch. Er enghraifft, efallai bod gennych:
· ddigon o arbenigedd yn eich elusen
· fuddsoddiadau cyfyngedig, gwerth isel
Cadwch gofnod o’ch rhesymau os penderfynwch beidio â chymryd cyngor proffesiynol allanol.

CC14: Cael cyngor proffesiynol gan ymddiriedolwr
Os ydych yn ymddiriedolwr sy’n rhoi cyngor proffesiynol i’ch elusen, chi sy’n gyfrifol am ansawdd y cyngor hwnnw.
Fel cynghorwyr eraill, gallwch gael eich dal yn gyfrifol os nad yw eich elusen yn bodloni ei hamcanion buddsoddi oherwydd cyngor gwael.
Os yw eich elusen yn ceisio cyngor proffesiynol gan ymddiriedolwr, mae’n rhaid i chi:
· ystyried y cyngor yn wrthrychol, a gwneud yr hyn sydd orau i’ch elusen
· nodi a rheoli unrhyw botensial gwrthdaro buddiannau sy’n effeithio ar ymddiriedolwr sy’n rhoi cyngor

CC14: Eich dyletswydd i gymryd cyngor
Cyn i chi wneud unrhyw fuddsoddiadau cymdeithasol, mae’n rhaid i chi wneud pob un o’r canlynol:
· penderfynwch os dylech gymryd unrhyw gyngor am y buddsoddiad cymdeithasol arfaethedig
· ystyriwch unrhyw gyngor a gymerwch
· bod yn fodlon fod y buddsoddiad cymdeithasol er budd eich elusen, gan ystyried yr hyn rydych yn disgwyl wrth helpu i gyflawni dibenion eich elusen a gwneud elw ariannol
Efallai y bydd angen cyngor cyfreithiol, ariannol neu gyfrifyddu arnoch ar eich cynigion.
Yn dibynnu ar arbenigedd perthnasol y cynghorydd gallai hyn fod, er enghraifft:
· person proffesiynol y tu allan i’ch elusen
· ymddiriedolwr
· eich staff
Fel ymddiriedolwyr, mae’n rhaid i chi ystyried y cyngor a bod yn fodlon fod y buddsoddiad cymdeithasol er budd yr elusen.
Cadwch gofnod o’ch penderfyniadau a’r rhesymau drostynt.


	Dull Strategaeth a Buddsoddi
Ymddiriedolwyr/staff/aelodau pwyllgor: 
- deall sut mae strategaeth yr elusen i gyflawni ei dibenion, gan gynnwys ei pholisi cronfeydd wrth gefn, yn llywio ei dull buddsoddi

	CC19 

	Mae ymddiriedolwyr/staff/aelodau pwyllgor yn pennu ac yn cofnodi sefyllfa ariannol yr elusen, ac yn adolygu hyn o leiaf unwaith y flwyddyn, gan ystyried y canlynol: 
- swm i’w fuddsoddi 
- sefyllfa ariannol gyffredinol yr elusen, gan gynnwys ei hanghenion tymor hir a thymor byr
- a yw unrhyw ran o’r buddsoddiadau yn gronfeydd wrth gefn ar gyfer prosiect yn y dyfodol neu i sicrhau cynaliadwyedd yr elusen
- a yw’r buddsoddiadau’n darparu enillion ariannol (twf cyfalaf neu incwm) i ariannu gweithgareddau’r elusen 
- unrhyw gyfyngiadau ar fuddsoddiadau y mae modd eu gwneud
- unrhyw ddyraniad i fuddsoddiad cymdeithasol

	ESBONIAD – swm i’w fuddsoddi 
Gallai’r swm i’w fuddsoddi gynnwys cronfeydd anghyfyngedig, cronfeydd cyfyngedig, cronfeydd dynodedig, cronfeydd gwaddol.
 
Mae cronfeydd wrth gefn yn cyfeirio at gronfeydd anghyfyngedig sydd ar gael i’w gwario (heb gynnwys asedau sefydlog a ddefnyddir i gyflawni gweithgareddau’r elusen fel adeilad, neu fuddsoddiadau cymdeithasol). Mae canllawiau’r Comisiwn Elusennau ‘Charity reserves: building resilience (CC19)’ yn datgan: ‘Mae’n bwysig bod gan elusennau bolisi sy’n esbonio eu hagwedd at gronfeydd wrth gefn. Nid oes un lefel na hyd yn oed ystod o gronfeydd wrth gefn sy’n briodol i bob elusen. Dylai unrhyw darged sy’n cael ei gosod gan ymddiriedolwyr ar gyfer lefel y cronfeydd wrth gefn sydd i’w cadw, neu benderfyniad nad oes angen cronfeydd wrth gefn, adlewyrchu amgylchiadau penodol yr elusen unigol a chael ei egluro yn y polisi.’
Fel arfer, bydd arian y gallai fod ar yr elusen angen cael gafael arno’n gyflym neu ar ddyddiad penodol yn cael ei gadw mewn arian parod neu mewn cynnyrch buddsoddi sy’n aeddfedu (talu enillion) cyn y bydd angen yr arian (er enghraifft bondiau penodol). Mae hyn yn osgoi’r posibilrwydd o fod angen cael gafael ar yr arian ar adeg pan fo gwerth y buddsoddiad yn is na’r disgwyl. 

Os yw elusen yn annhebygol o fod angen cael gafael ar arian yn gyflym, er enghraifft oherwydd bod swm mawr o arian yn cael ei gadw neu fod modd cynllunio gwariant ymlaen llaw fel ar gyfer rhoi grantiau, yna mae modd ystyried dulliau buddsoddi eraill. 

Gall y swm i’w fuddsoddi effeithio ar y math o reolaeth fuddsoddi sydd ar gael i’r elusen, gyda chronfeydd cyfun ag isafswm buddsoddiad isel (fel arfer £1,000-£10,000) tra gallai cost portffolio pwrpasol neu gynghorydd buddsoddi fod yn afresymol i elusennau heb asedau sylweddol. 

Gall cyfyngiadau ar fuddsoddiadau y gall elusen eu gwneud gynnwys y canlynol: 
- cyfyngiadau yn nogfen llywodraethu’r elusen
- pan mae cyllidwr yn mynnu bod yn rhaid cadw arian mewn arian parod wrth aros iddo gael ei wario ar brosiect neu ei ddefnyddio fel grantiau
- cyfyngiadau ar ddosbarthiadau asedau penodol sy’n cael eu gosod gan yr ymddiriedolwyr neu’r pwyllgor

CC14: Eich amcanion buddsoddi
Wrth feddwl am yr hyn rydych yn anelu ato o fuddsoddiadau eich elusen, mae’n rhaid i chi benderfynu beth sydd er budd pennaf eich elusen, gan ystyried yr holl ffactorau perthnasol gan gynnwys:
· y swm sydd gennych i’w fuddsoddi
· sefyllfa ariannol gyffredinol eich elusen, gan gynnwys ei hanghenion hirdymor a byrdymor
· sut rydych wedi penderfynu y dylai eich buddsoddiadau gyfrannu at sefyllfa a darpariaeth ariannol eich elusen o’i ddibenion
Yn dibynnu ar amgylchiadau eich elusen, efallai y byddwch yn penderfynu ei bod yn well i’ch elusen ganolbwyntio ar un neu fwy o’r canlynol:
· cael y swm uchaf o incwm y gallwch, neu gadw incwm yn sefydlog
· cynyddu gwerth eich buddsoddiadau, neu gadw gwerth yn sefydlog
· cyflawni dibenion eich elusen yn uniongyrchol drwy’r buddsoddiad
Mae rhai rheolau gwahanol yn berthnasol i’ch amcan buddsoddi pan fydd eich elusen yn buddsoddi gwaddol parhaol.
Wrth osod polisi buddsoddi eich elusen dylech hefyd feddwl am eich:
· amserlen ar gyfer buddsoddi
· mynediad at arian eich elusen
· agwedd at risg


	Mae ymddiriedolwyr/staff/aelodau pwyllgor yn deall anghenion ariannol yr elusen dros y tymor byr, canolig a hwy; anghenion hylifedd (pa mor gyflym y gallai fod angen arian gwario ar yr elusen); a pha ddull buddsoddi a allai fod yn briodol i ddiwallu’r anghenion hynny. 
Lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i weld a yw’r dull buddsoddi’n briodol. 

	ENGHREIFFTIAU – tymor byr/canolig/hir
Bydd sut mae’r cyfnodau hyn yn cael eu diffinio yn dibynnu ar gyd-destun yr elusen, gan gynnwys maint buddsoddiadau’r elusen. Os oes llawer iawn o gronfeydd wrth gefn yn cael eu cadw dros nifer o flynyddoedd, yna bydd cyfleoedd i ystyried strategaethau tymor hwy. 

Mae modd hefyd ystyried goblygiadau gwahanol orwelion amser y rheini sy’n ymwneud â phenderfyniadau buddsoddi’r elusen. Er enghraifft, efallai fod gan yr elusen orwel amser o 100 mlynedd a mwy, tra bo ymddiriedolwyr ac aelodau’r pwyllgor buddsoddiadau yn gwasanaethu am hyd at 9 mlynedd, a bo cyfarfodydd yn cael eu cynnal bob chwarter i drafod buddsoddiadau. Gall sefydlu credoau buddsoddi sefydliadol (er enghraifft, p’un ai i gadw cyfranddaliadau dros y tymor hir gyda’r nod o ddileu ansefydlogrwydd er mwyn cynyddu enillion posibl), helpu i sicrhau nad yw’r strategaeth fuddsoddi’n newid yn ddramatig pan fydd ymddiriedolwyr neu aelodau’r pwyllgor buddsoddiadau yn newid. 

Dyma rai enghreifftiau: 

Tymor byr: 
- arian sy’n cael ei gadw i sicrhau hyfywedd parhaus yr elusen ac ar gyfer prosiectau penodol sydd ar y gweill, sy’n cael ei gadw fel cronfeydd anghyfyngedig, dynodedig neu gyfyngedig. 
Enghreifftiau: 
- 6 mis o dreuliau gweithredu; arian i dalu grantiau yr ymrwymwyd iddyn nhw; arian ar gyfer prosiect sydd ar y gweill; grantiau neu arian llif drwodd a dderbyniwyd lle nodwyd y byddan nhw’n cael eu cadw fel arian parod
Wedi’i fuddsoddi fel arfer:
- yn cael eu cadw fel arian parod mewn cyfrif banc, mewn cronfa adneuo gyffredin neu mewn buddsoddiad tebyg i arian parod 
- os yw elusen yn gwybod pryd y gallai fod angen iddi gael gafael ar arian, er enghraifft ar gyfer prosiect penodol, yna mae modd edrych ar gyfrif banc gyda chyfnod rhybudd neu fond gyda dyddiad gorffen penodol er mwyn sicrhau enillion uwch

Tymor canolig: 
Enghreifftiau:
- arian sy’n cael ei gadw mewn gwaddol treuliadwy gyda’r bwriad o’i wario dros gyfnod amser penodol
- cronfeydd wrth gefn y gallai fod angen eu defnyddio yn ystod cyfnodau o alw
Wedi’i fuddsoddi fel arfer: 
- bondiau gydag elw sefydlog, buddsoddiadau tebyg i arian parod, asedau ag ansefydlogrwydd isel 
 
Tymor hwy
- arian sy’n cael ei gadw mewn gwaddol parhaol neu mewn gwaddol treuliadwy gyda’r bwriad o fodoli dros y tymor hwy 
- cronfeydd wrth gefn sy’n debygol o gael eu cadw dros gyfnod hwy neu’n barhaus
Wedi’i fuddsoddi fel arfer:
- mewn portffolio sy’n cynnwys cyfranddaliadau (y dangoswyd eu bod yn perfformio’n well na dosbarthiadau asedau eraill yn y tymor hir), asedau a bondiau amgen
- gall y rheini sy’n goruchwylio’r buddsoddiadau ddefnyddio gorwel tymor canolig at ddibenion cynllunio, er enghraifft ymrwymiadau gwario tair blynedd neu dargedau ar gyfer rheolwyr buddsoddi

ESBONYDD - hylifedd
Mae hylifedd yn cyfeirio at ba mor hawdd y mae modd troi buddsoddiad yn arian parod. Mae deall ‘anghenion hylifedd’ elusen yn golygu deall faint o arian y gallai fod ei angen ar elusen dros y tymor byr a’r tymor canolig. 
Fel arfer, pan mae elusen yn fodlon derbyn risg uwch neu fwy o anwadalrwydd, bydd yr enillion yn uwch yn y tymor hir. 
Mae’r risgiau y mae angen eu hystyried a’u cydbwyso yn cynnwys y canlynol: 
- os bydd elusen angen cael gafael ar arian yn gyflym, mae risg y gallai fod angen i’r elusen werthu asedau am bris is
- os bydd elusen yn cadw ei holl arian mewn arian parod neu gynnyrch tebyg i arian parod, bydd fel arfer yn colli allan ar elw uwch dros y tymor hir

Rhaid i ymddiriedolwyr ystyried effaith gwahanol amserlenni a sicrhau bod eu strategaethau buddsoddi yn gallu bodloni cynlluniau gweithredol yr elusen. Gall elusennau sydd â gorwel amser tymor hir roi strategaethau ar waith i reoli ansefydlogrwydd, er enghraifft symud arian i arian parod neu gynnyrch tebyg i arian parod i fodloni’r ymrwymiadau gwario sydd ar y gweill.  

CC14: Eich amserlen ar gyfer buddsoddi
Dylech ystyried amserlen eich elusen ar gyfer buddsoddi.
Meddyliwch am ba mor hir rydych chi’n bwriadu buddsoddi arian eich elusen.
Mae rhai buddsoddiadau yn fwy addas fel buddsoddiadau tymor byr ac mae eraill yn well ar gyfer y tymor canolig neu’r tymor hir.
Gall eich amserlen ar gyfer buddsoddi hefyd ddylanwadu ar faint o risg rydych yn fodlon ei derbyn er mwyn sicrhau lefel arbennig o enillion i’ch elusen.
Mynediad at arian eich elusen (hylifedd) Meddyliwch os byddwch chi’n gallu cael gafael ar arian eich elusen pan fydd ei angen arnoch chi. Ni allwch drosi rhai mathau o fuddsoddiadau yn arian parod mor gyflym ag eraill.

	Mae ymddiriedolwyr/staff/aelodau pwyllgor yn archwilio, yn pennu ac yn cofnodi archwaeth risg yr elusen mewn perthynas â buddsoddiadau ac mae ganddyn nhw ddealltwriaeth ddigonol o’r berthynas rhwng risg ac enillion, a’r angen i amrywio buddsoddiadau. 
Lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i osod paramedrau o ran risg. 
Mae archwaeth risg yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr.

	ESBONIAD – archwaeth risg
Bydd archwaeth risg yn dibynnu ar gyd-destun elusen. Bydd angen i elusen sydd â chronfeydd wrth gefn gydag arian yn dod i mewn, sy’n gallu amrywio’n fawr, gymryd llai o risg nag elusen sydd â gwaddol mawr. Bydd archwaeth risg elusen yn dibynnu ar yr hyn sydd ei angen o’r buddsoddiadau, er enghraifft bydd cynnal gwerth swm bach o gronfeydd wrth gefn yn gofyn am ddull risg gwahanol i gynnal gwerth gwaddol mawr y mae modd ei wario. 

Dylai pob ymddiriedolwr feddu ar ddealltwriaeth sylfaenol o sefyllfa ariannol yr elusen a’r archwaeth risg sy’n deillio ohoni, mae ymddiriedolwyr/staff/aelodau pwyllgor hynny sydd â dealltwriaeth ariannol neu arbenigedd buddsoddi a/neu reolwyr buddsoddi neu gynghorwyr buddsoddi’r elusen yn gallu darparu gwybodaeth a chefnogaeth i helpu ymddiriedolwyr i sicrhau dealltwriaeth sylfaenol. Bydd cytuno ar archwaeth risg yr elusen ymlaen llaw, er enghraifft faint y gall gwaddol fod yn is na’i werth gwirioneddol neu enwol a thros ba gyfnod o amser, yn helpu i osgoi gwneud penderfyniadau brys a allai fod yn wael yn ystod cyfnodau o gynnwrf ariannol. Dylai archwaeth risg yr elusen gael ei gofnodi yn y polisi buddsoddi sy’n cael ei gymeradwyo gan bob ymddiriedolwr. Lle bo’n berthnasol, dylai Pwyllgor Archwilio a Risg yr elusen neu bwyllgor cyfatebol adolygu’r archwaeth risg. 

Er y gall llawer o ymddiriedolwyr elusennau fod yn awyddus i ddewis yr opsiynau risg isaf, i elusennau sydd â chronfeydd wrth gefn neu waddol dros gyfnod hir, mae’n debygol y bydd hyn yn golygu bod y buddsoddiadau’n werth llai dros amser gan y bydd chwyddiant yn uwch na’r enillion. Bydd sicrhau bod gan yr holl ymddiriedolwyr ddealltwriaeth sylfaenol o sefyllfa ariannol yr elusen a’r archwaeth risg sy’n deillio ohoni yn galluogi trafodaethau gwybodus. Mae archwaeth risg yn golygu gweithredu’n fwriadol mewn perthynas â risg, bod yn hyderus bod rheolwyr buddsoddi neu gynghorwyr buddsoddi yn mynd ati i reoli risgiau ar ran yr elusen. 

Gall arallgyfeirio buddsoddiadau, er enghraifft drwy fod â gwahanol ddosbarthiadau asedau fel bondiau neu fuddsoddiadau amgen ochr yn ochr â chyfranddaliadau, helpu i reoli risg. Os oes gan elusen ddaliad sylweddol mewn un ased, er enghraifft rhodd fawr o gyfranddaliadau mewn un cwmni, dylid rheoli effaith hyn ar ddull arallgyfeirio ac archwaeth risg yr elusen. 

Yn y rhan fwyaf o achosion bydd angen i ymddiriedolwyr/staff/aelodau pwyllgor benderfynu pa ddull buddsoddiadau sy’n gweddu orau i archwaeth risg yr elusen, er enghraifft asesu lefelau risg gwahanol gronfeydd cyfun neu ddewis cadw buddsoddiadau mewn arian parod neu gynhyrchion tebyg i arian parod neu fuddsoddi mewn dosbarthiadau asedau eraill. Gall elusennau ofyn am gyngor, yn enwedig os nad oes digon o arbenigedd ymysg yr ymddiriedolwyr/staff. 

I ymddiriedolwyr/staff/aelodau pwyllgor sy’n archwilio ac yn pennu archwaeth risg yr elusen, mae’r ffactorau i’w hystyried yn cynnwys y canlynol: 
- deall y cydbwysedd rhwng risg ac enillion ariannol tebygol dros amser 
- y rhyngweithio rhwng risg a hirhoedledd, er enghraifft sut mae gorwel amser hir yn cyflwyno cyfleoedd i gynyddu archwaeth risg ac enillion ariannol posibl
- risg hylifedd, os yw buddsoddiadau’n fwy caeth (cymryd amser hir i droi’n arian parod) a bod yr elusen angen cael gafael ar arian yn sydyn, gallai hyn fod yn anodd
- gosod paramedrau risg, er enghraifft a fydd risg yn cael ei hasesu mewn termau absoliwt (er enghraifft ‘dylai’r portffolio gynnal o leiaf 90% o werth gwirioneddol’) neu’n gymharol â mynegai (er enghraifft ‘90% o risg marchnad fondiau y DU)
- defnyddio asiantaethau sgorio allanol i asesu risgiau gwahanol ddosbarthiadau asedau a buddsoddiadau
- risg chwyddiant, fel rheol gyffredinol lle mae buddsoddiadau’n cael eu cadw mewn asedau risg is (e.e. arian parod) mae’r enillion ariannol yn llai tebygol o drechu chwyddiant dros amser, gan arwain at werth real is dros amser
- proffiliau risg gwahanol y gwahanol ddosbarthiadau asedau (am ragor o wybodaeth am hyn gweler y dyraniad asedau isod) 
- risgiau amgylcheddol, cymdeithasol a llywodraethol (ESG), er enghraifft mae cwmnïau ag arferion amgylcheddol neu hawliau dynol gwael yn debygol o berfformio’n waeth dros amser. 
- risgiau sy’n gysylltiedig â buddsoddiadau sy’n gwrthdaro â dibenion yr elusen neu sy’n peri risgiau i enw da 

I gael rhagor o wybodaeth am archwaeth risg mewn perthynas â buddsoddiadau cymdeithasol, gweler Buddsoddiadau Cyfrifol, Buddsoddiadau Effaith a Buddsoddiadau Cymdeithasol

CC14: Eich agwedd at risg – Mae’r rhan fwyaf o fuddsoddiadau yn cynnwys risg. Fel ymddiriedolwyr, dylech sicrhau eich bod yn:
· adnabod a rheoli risg
· ystyried risgiau tymor byr a hirdymor
· penderfynu pa lefel o risg rydych yn fodlon ei derbyn er mwyn cyflawni lefel arbennig o enillion i’ch elusen. Fel rhan o’ch dyletswyddau dylech fod yn fodlon bod lefel gyffredinol y risg rydych yn ei chymryd yn briodol i’ch elusen a’i hamgylchiadau
· ceisio cyngor proffesiynol, lle’n briodol, ar agwedd eich elusen at risg, a’r mathau o risg a allai fod yn berthnasol i’ch elusen
Mae enghreifftiau o risgiau ariannol y gallai fod angen i chi eu hystyried yn cynnwys:
· risg cyfalaf: colli rhywfaint, neu’r cyfan, o’r arian a fuddsoddwyd gennych os bydd buddsoddiad yn methu
· risg y farchnad: colled oherwydd amrywiadau yn y marchnadoedd ariannol
· risg sector: colled o gael gormod o’ch buddsoddiadau mewn un sector
· risg arian cyfred: colled o newidiadau i gyfraddau cyfnewid buddsoddiad a brisiwyd mewn arian cyfred gwahanol
· risg amgylcheddol, cymdeithasol neu lywodraethol (ESG): colled oherwydd arfer ESG gwael gan gwmni rydych wedi buddsoddi ynddo
· risg reoleiddiol: colled oherwydd buddsoddi mewn buddsoddiadau heb eu rheoleiddio, neu mewn marchnadoedd lle mae rheoleiddio gwasanaethau ariannol yn llai trwyadl neu lle nad oes cynlluniau iawndal ar waith
Mae enghreifftiau o risgiau eraill i’ch elusen y dylech eu hystyried yn cynnwys:
· risg i enw da: llai o gymorth i’ch elusen neu niwed i’w henw da o ganlyniad i’ch dull buddsoddi
· risg sy’n gysylltiedig â chyflawni dibenion eich elusen o fuddsoddiadau sy’n gwrthdaro â nhw


	Mae ymddiriedolwyr/staff/aelodau pwyllgor yn gosod targedau i gyflawni anghenion ariannol yr elusen, lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i osod targedau realistig. 
Mae targedau ariannol yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 

	ESBONIAD – targedau ariannol
Bydd anghenion ariannol elusen yn dibynnu ar ei chyd-destun. Er enghraifft, bydd gan rai elusennau ymrwymiadau gwario penodol yn seiliedig ar eu gweithgareddau, bydd rhai eraill yn gwario yn dibynnu ar yr arian sydd ar gael; bydd rhai elusennau’n defnyddio’r enillion ariannol o’u buddsoddiadau i ariannu eu gweithgareddau elusennol, bydd rhai eraill yn cadw buddsoddiadau i sicrhau cynaliadwyedd gweithrediadau’r elusen yn hytrach na cheisio cael elw ariannol i’w wario ar weithgareddau elusennol.
Dylai ymddiriedolwyr/staff/aelodau pwyllgor feddu ar ddealltwriaeth glir o ba anghenion ariannol y mae’n rhaid eu diwallu o enillion ar fuddsoddiadau’r elusen. 
Bydd targedau ariannol ar gyfer buddsoddiadau elusen yn seiliedig ar anghenion ariannol yr elusen ac ar archwaeth risg yr elusen. 

Gall nifer o ffactorau gyfrannu at benderfynu ar dargedau ariannol yr elusen, gallai’r ffactorau hyn gynnwys y canlynol: 
- gosod targed ar gyfer incwm (swm mewn punnoedd) neu dwf cyfalaf (fel canran o asedau presennol)
- gosod targed yn seiliedig ar wariant yr elusen (e.e. cyfradd dosbarthu grantiau, gwariant ar weithgarwch elusennol sy’n cael ei ariannu gan enillion o fuddsoddiadau'r elusen)
- a yw’r elusen yn ceisio cynnal gwerth enwol neu wirioneddol neu dyfu’r asedau dros amser, bydd hyn yn effeithio ar sut mae chwyddiant yn cael ei ystyried mewn perthynas â’r buddsoddiadau 

Unwaith mae ymddiriedolwyr/staff/aelodau pwyllgor wedi gosod targed ariannol, mae modd nodi buddsoddiadau, o fewn archwaeth risg yr elusen. Ar gyfer cyllidebau cyfun a phortffolios pwrpasol, fel arfer bydd targed ar gyfer perfformiad (e.e. X% + mesur chwyddiant) a meincnod cymharydd sy’n dangos sut mae’r buddsoddiadau’n perfformio yn erbyn buddsoddiadau eraill sydd â nodau tebyg. Bydd cronfa adneuo gyffredin fel arfer yn targedu enillion ariannol sy’n uwch na’r hyn y gellid ei gyflawni ar arian parod mewn cyfrif banc ond efallai na fydd targed penodol. 


	Os yw’r elusen yn bwriadu gwneud buddsoddiadau cymdeithasol, mae’r nodau a’r enillion disgwyliedig o’r buddsoddiad yn cael eu cofnodi. Mae archwaeth risg yr elusen mewn perthynas â buddsoddiadau cymdeithasol yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 

	CC14: Beth yw elw ariannol o fuddsoddiad cymdeithasol
Mae buddsoddiad cymdeithasol yn sicrhau enillion ariannol os yw eich elusen, mewn termau ariannol, yn well ei byd o’r buddsoddiad nag y byddai pe bai’r arian neu’r eiddo yn cael ei wario.
Mae hyn yn golygu bod yn rhaid disgwyl i o leiaf rhywfaint o arian ddod yn ôl i’ch elusen o fuddsoddiad cymdeithasol. Gall yr elw ariannol disgwyliedig ar fuddsoddiad cymdeithasol fod yn adenillion o’r arian a fuddsoddwyd, ynghyd â thwf cyfalaf neu incwm.
Gall hefyd fod pan fydd eich elusen ond yn disgwyl derbyn rhywfaint neu’r cyfan o’r arian a fuddsoddwyd gennych yn ôl, heb unrhyw dwf cyfalaf nac incwm.
Pan fyddwch chi’n gwneud buddsoddiad cymdeithasol, gallwch chi benderfynu beth rydych chi’n anelu ato:
· o’r enillion ariannol; a
· thrwy helpu i gyflawni dibenion eich elusen
Nid oes rhaid i chi nodi’r union elw rydych yn bwriadu eu gwneud ar gyfer pob un o’r canlyniadau hyn, ond gallwch benderfynu gwneud hyn.
Dylai fod gennych rywfaint o gofnod o’ch nodau a’ch elwau disgwyliedig fel y gellir eu hadolygu os oes angen. Mae’n rhaid i chi fod yn fodlon, gyda’i gilydd, bod yr elw disgwyliedig er budd pennaf eich elusen.
Darllenwch yr adran hon o’r canllaw, os ydych yn defnyddio gwaddol parhaol eich elusen i wneud buddsoddiadau cymdeithasol.


	Mewn elusennau sydd â gwaddol parhaol, mae ymddiriedolwyr/staff/aelodau pwyllgor yn ystyried a ddylid mabwysiadu dull cyfanswm enillion ar gyfer buddsoddiadau neu ddilyn dull incwm yn unig (ac ailystyried hyn o bryd i’w gilydd).  Mae’r dull yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 

	CC14: Buddsoddi gwaddol parhaol eich elusen
Yn syml, mae gwaddol parhaol yn eiddo y mae’n rhaid i’ch elusen ei gadw yn hytrach na’i wario.
I ddarganfod os oes gan eich elusen fuddsoddiadau gwaddol parhaol, edrychwch ar: unrhyw ddogfennau sy’n dweud wrthych sut mae’n rhaid cadw a defnyddio buddsoddiadau / unrhyw ddogfennau a ddefnyddiwyd i roi buddsoddiadau i’ch elusen / ddogfen lywodraethol eich elusen. 
Gall fod yn anodd dweud os yw eiddo yn waddol parhaol. Cymerwch gyngor bob amser os ydych yn ansicr.

Rheolau safonol
Os oes gan eich elusen fuddsoddiadau sy’n waddol parhaol fel arfer mae’n rhaid i chi:
· gadw’r cyfalaf a fuddsoddwyd, gan gynnwys ailfuddsoddi unrhyw dwf cyfalaf
· wario’r incwm yn unig
Dylech sicrhau eich bod yn rheoli buddsoddiadau gwaddol parhaol mewn ffordd sy’n cydbwyso angen eich elusen am:
· ddigon o incwm nawr
· ddigon o dwf ar gyfer y dyfodol
Gall hyn achosi anawsterau pan fydd incwm llog neu ddifidend yn isel ac enillion cyfalaf yn uchel.
Gall mabwysiadu ymagwedd cyfanswm enillion alluogi ymddiriedolwyr elusen â gwaddoliad parhaol i gymryd camau i fynd i’r afael ag anawsterau a achosir gan y rheolau safonol.

CC14: Gwaddol parhaol a buddsoddiad cymdeithasol
Os yw eich elusen wedi mabwysiadu ymagwedd cyfanswm enillion at fuddsoddi ei waddol parhaol, gallwch benderfynu ar wahân (gwneud penderfyniad ffurfiol) i ddefnyddio rhywfaint neu’r cyfan o’ch cronfa enillion i wneud buddsoddiadau cymdeithasol y disgwyliwch a allai ddarparu enillion ariannol negyddol neu ansicr.
Mae’n rhaid i unrhyw golledion gael eu gwrthbwyso (dros amser) gan enillion eraill ym mhortffolio buddsoddiad cyfanswm enillion eich elusen. Mae hyn er mwyn sicrhau bod gwaddol parhaol eich elusen yn cadw ei werth cyffredinol yn y tymor hir.
Fel ymddiriedolwyr, mae’n rhaid i chi ddilyn:
· eich dyletswyddau cyffredinol a phenodol fel ymddiriedolwr wrth ystyried gwneud buddsoddiadau cymdeithasol y disgwylir iddynt wneud elw ariannol negyddol neu ansicr
· y rheolau eraill yn y [Rheoliadau Elusennau (Cyfanswm yr Elw)] (https://www.gov.uk/government/publications/charity-commission-regulations-total-return) i wneud buddsoddiadau cymdeithasol o’r math hwn
Darganfyddwch fwy am waddol parhaol.


	Mae ymddiriedolwyr/staff/aelodau pwyllgor yn pennu’r dyraniad asedau sy’n briodol i’r targedau ariannol a’r archwaeth risg. Lle bo’n berthnasol, bydd cyfathrebu agored gyda rheolwyr buddsoddi neu gynghorwyr buddsoddi’r elusen, a/neu ymgynghori â chynghorwyr annibynnol neu gymharu ag elusennau tebyg i benderfynu ar ddyraniad asedau priodol. 
Mae dyraniad asedau’r elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 

	ESBONIAD – dyrannu asedau
Dyrannu asedau yw sut mae buddsoddwyr yn rhannu eu portffolios ymysg gwahanol asedau, er enghraifft cyfranddaliadau, bondiau, asedau eraill ac arian parod. Mae buddsoddwyr fel arfer yn ceisio cydbwyso risgiau a gwobrwyon ar sail nodau ariannol, parodrwydd i dderbyn risg, a’r gorwel amser. Dyma rai enghreifftiau: 
- gallai elusen sy’n gwybod pryd y bydd angen iddi wario arian, er enghraifft elusen sydd â chronfeydd wrth gefn y gellid galw arnynt neu arian ar gyfer prosiect penodol sydd ar y gweill, ddewis dyraniad asedau sy’n cynnwys arian parod a bondiau. 
- bydd elusen sydd â gorwel tymor hir neu sydd â buddsoddiadau sylweddol a’r gallu i gymryd risgiau er mwyn sicrhau mwy o elw, yn fwy tebygol o roi cyfran uwch o fuddsoddiadau mewn cyfranddaliadau 
Mae gwahanol asedau’n ymddwyn mewn gwahanol ffyrdd, er enghraifft gallai rhai gynnig incwm is a thwf cyfalaf uwch, bydd rhai yn cynnig telerau sefydlog ac eraill yn amrywio. 

Dylai ymddiriedolwyr/staff/aelodau pwyllgor sy’n gyfrifol am oruchwylio buddsoddiadau benderfynu ar ddyraniad asedau sy’n briodol i nodau ariannol, parodrwydd i dderbyn risg a gorwel amser yr elusen a fydd wedyn yn cael ei drafod a’i gymeradwyo gan yr holl ymddiriedolwyr a’i gofnodi yn y polisi buddsoddi. Mae’n debygol y bydd gan y dyraniad asedau ystodau, er enghraifft 65-85% mewn cyfranddaliadau byd-eang, a bydd y rheolwr buddsoddi neu’r cynghorydd buddsoddi yn gallu gwneud penderfyniadau buddsoddi o fewn yr ystod honno. Mae’r dyraniad asedau hefyd yn debygol o gynnwys cyfyngiadau ar grynodiad rhy uchel mewn dosbarth unigol o asedau neu fuddsoddiad penodol. Os bydd ymddiriedolwyr/staff/aelodau pwyllgor yn penderfynu y byddai dosbarth asedau gwahanol yn briodol i gyd-destun yr elusen, mae angen i bob ymddiriedolwr drafod a chymeradwyo hyn a’i gofnodi yn y polisi buddsoddi. 

Dylai ymddiriedolwyr/staff/aelodau pwyllgor sicrhau bod ganddynt ddealltwriaeth ddigonol o’r dosbarthiadau asedau a gynigir gan y rheolwr buddsoddi neu’r cynghorydd buddsoddi, gan gynnwys hylifedd, costau ac unrhyw risgiau posibl i enw da sy’n gysylltiedig â gwahanol ddosbarthiadau asedau. Mae rhai asedau, er enghraifft crypto-arian, yn annhebygol o fod yn addas ar gyfer buddsoddiadau elusennau. 

Os yw elusen yn buddsoddi drwy gronfa gyfun, yna bydd gan y gronfa ystodau ar gyfer dyrannu asedau. Dylai ymddiriedolwyr/staff/aelodau pwyllgor sicrhau bod yr ystod yn addas ar gyfer y dyraniad asedau sy’n briodol i’r elusen.

Mae pennu dyraniad asedau priodol, sy’n cael ei ddeall a’i gymeradwyo gan yr holl ymddiriedolwyr, yn rhan bwysig o sicrhau arallgyfeirio digonol o fewn y portffolio buddsoddi.


	Mae ymddiriedolwyr/staff/aelodau pwyllgor yn deall sut mae rheolwyr buddsoddi’r elusen yn bwriadu:
- ymgymryd ag arferion buddsoddi cyfrifol (e.e. gwaredu, eithrio, sgrinio, stiwardiaeth ac ymgysylltu) i osgoi gwrthdaro â dibenion yr elusen a rheoli risgiau i enw da
- ymgymryd ag arferion buddsoddi cyfrifol a monitro ffactorau ESG gyda’r bwriad o reoli risg a chryfhau perfformiad ariannol
- ymgymryd â buddsoddi cyfrifol neu fuddsoddi effaith fel ffordd o hyrwyddo dibenion yr elusen 
Mae targedau priodol yn cael eu gosod a’u monitro. 
Mae dull yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 
	ESBONIAD – cymeradwyo gweithgareddau stiwardiaeth ac ymgysylltu
Dylai ymddiriedolwyr/staff/aelodau pwyllgor sicrhau bod proses glir ar gyfer cymeradwyo gweithgareddau stiwardiaeth ac ymgysylltu. Gall terfynau amser rhai gweithgareddau fod yn dynn felly dylai’r broses gynnwys hyblygrwydd i unigolyn enwebedig gymeradwyo gweithgareddau penodol heb fod angen cymeradwyaeth gan y pwyllgor/bwrdd llawn, a pharamedrau clir ar gyfer pa weithgareddau y mae angen eu cymeradwyo. 



	Drwy weithio drwy’r camau hyn, mae ymddiriedolwyr, gyda chefnogaeth a chyngor gan staff, aelodau pwyllgor a rheolwyr buddsoddi a/neu gynghorwyr buddsoddi allanol yn ôl yr angen, yn ceisio cyflawni eu dyletswyddau a disgwyliadau’r Comisiwn Elusennau i benderfynu: 
- a yw’r buddsoddiadau’n addas
- a fydd y buddsoddiadau’n cyflawni amcanion buddsoddi’r elusen 
- yr angen i arallgyfeirio


	Bydd gweithio drwy’r camau uchod yn helpu ymddiriedolwyr i weithio drwy’r ystyriaethau hyn, er enghraifft ar ddyrannu asedau, hylifedd, anghenion tymor byr/canolig/hir, parodrwydd i dderbyn risg. 

CC14: Eich dyletswyddau ymddiriedolwr penodol - buddsoddiadau ariannol
Yn ogystal â dyletswyddau ymddiriedolwyr cyffredinol, mae rhai dyletswyddau ymddiriedolwyr penodol wrth wneud buddsoddiadau ariannol:
· ystyried os yw’r buddsoddiadau yn addas ar gyfer eich elusen os byddant yn bodloni ei hamcanion buddsoddi. Mae hyn yn golygu ystyried pa mor addas yw unrhyw fuddsoddiad ar gyfer eich elusen: y math o fuddsoddiad (er enghraifft, cyfranddaliadau) a buddsoddiadau arbennig o fewn y math hwnnw (er enghraifft, cyfranddaliadau mewn busnes penodol)
· ystyried yr angen i amrywio buddsoddiadau, os yw’n briodol i’ch elusen, er mwyn lledaenu’r risg (er enghraifft, bod yn berchen ar gyfranddaliadau mewn nifer o gwmnïau neu sectorau gwahanol)
· cymryd cyngor gan rywun sydd â phrofiad o faterion buddsoddi, heblaw bod gennych reswm da dros beidio â gwneud hyn. Er enghraifft, os oes gennych ddigon o arbenigedd yn eich grŵp ymddiriedolwyr neu os oes gennych fuddsoddiadau cyfyngedig neu werth isel
· adolygu buddsoddiadau eich elusen ar adegau priodol
Mae’r dyletswyddau cyfreithiol hyn yn gymwys i’ch elusen os yw wedi’i strwythuro fel ymddiriedolaeth neu gymdeithas anghorfforedig.
Ar gyfer cwmnïau elusennol, ac elusennau corfforaethol eraill, nid yw’r dyletswyddau hyn yn gymwys fel gofynion cyfreithiol heblaw eu bod wedi’u cynnwys yn nogfen lywodraethol yr elusen. Fodd bynnag, mae’r Comisiwn yn disgwyl i bob ymddiriedolwr eu dilyn. Bydd hyn yn helpu ymddiriedolwyr i ddangos eu bod yn gweithredu er budd pennaf eu helusen ac yn rheoli ei hadnoddau’n effeithiol.


	Polisi Buddsoddi 
Mae ymddiriedolwyr/staff/aelodau pwyllgor yn datblygu polisi buddsoddi sy’n briodol i faint yr elusen a chymhlethdod y buddsoddiadau sy’n bodoli. Mae’r polisi buddsoddi yn cael ei gymeradwyo gan y bwrdd a’i adolygu ar adegau priodol. 

	ESBONIAD – polisi buddsoddi
Mae’r Comisiwn Elusennau yn disgwyl i bob elusen gael polisi buddsoddi ysgrifenedig (bydd hyn yn ofyniad cyfreithiol neu’n ofynnol dan y ddogfen lywodraethu ar gyfer rhai elusennau). 

Nod y polisi buddsoddi yw:
- cofnodi bwriadau’r elusen o ran buddsoddiadau, fel y’u cymeradwywyd gan y bwrdd
- rhoi cyfarwyddiadau i reolwr buddsoddi neu gynghorydd buddsoddi’r elusen, gan gynnwys targedau ar gyfer perfformiad a dull gweithredu (e.e. parodrwydd i dderbyn risg, dyrannu asedau)

CC14 - Ysgrifennu eich dogfen polisi buddsoddi
Mae’n rhaid i chi gael polisi buddsoddi ysgrifenedig os yw eich dogfen lywodraethol yn ei gwneud yn ofynnol i chi gael un neu os yw eich elusen:
· wedi’i strwythuro fel ymddiriedolaeth, neu’n gymdeithas anghorfforedig, ac
· yn rhoi pwerau i reolwr buddsoddi wneud penderfyniadau buddsoddi ar eich rhan
Os yw eich elusen yn gwmni, neu’n fath arall o elusen gorfforedig, nid yw’n ofynnol yn gyfreithiol i chi gael polisi buddsoddi ysgrifenedig heblaw bod eich dogfen lywodraethol yn dweud bod yn rhaid i chi. Fodd bynnag, mae’r Comisiwn yn disgwyl i bob elusen sy’n buddsoddi gael polisi ysgrifenedig. Gall hon fod yn ddogfen syml os yw eich swm ar gyfer buddsoddiad yn fach.
Gallwch gael cyngor wrth osod eich polisi buddsoddi, ond dylech sicrhau eich bod:
· yn ystyried y cyngor yn wrthrychol, ac yn gwneud yr hyn sydd orau i’ch elusen
· yn nodi a rheoli unrhyw botensial gwrthdaro buddiannau sy’n effeithio ar gynghorydd
Sicrhewch fod yr holl ymddiriedolwyr, staff perthnasol, is-bwyllgorau a’ch cynghorwyr proffesiynol yn gyfarwydd â’ch polisi, ac os yw’n briodol yn gallu ei weithredu.
Dylai eich polisi gynnwys dibenion a chynlluniau eich elusen a sut mae eich buddsoddiadau yn cyd-fynd â’r rhain
Gall hefyd gynnwys y canlynol, yn dibynnu ar faint a chymhlethdod eich elusen:
· beth, os o gwbl, mae dogfen lywodraethol eich elusen yn dweud am sut mae’n rhaid i chi fuddsoddi
· amcanion buddsoddi eich elusen, gan gynnwys unrhyw ffactorau perthnasol o ran enw da a ffactorau anariannol eraill
· unrhyw sectorau neu sefydliadau yr ystyriwch eu bod yn gwrthdaro â dibenion eich elusen
· eich amserlen ar gyfer buddsoddi - tymor byr, canolig neu hir
· pa mor hawdd neu aml y mae angen mynediad at arian eich elusen
· agwedd eich elusen at risg
· eich ymagwedd, os o gwbl, at ffactorau ESG a’ch ymgysylltiad â’r cwmnïau rydych yn buddsoddi ynddynt
· sut y byddwch yn monitro ac adolygu eich buddsoddiadau, gan gynnwys meincnodau allweddol
· pwy yw eich cynghorwyr buddsoddi a rheolwyr, eu cyfrifoldeb a’u cylch gwaith, a sut y byddwch yn gweithio gyda nhw
Adolygwch eich polisi yn rheolaidd a’i drafod ag ymddiriedolwyr newydd.
Mae’n annhebygol y bydd gan y Comisiwn bryderon am eich penderfyniadau neu bolisi buddsoddi os gallwch ddangos eich bod wedi:
· cydymffurfio â’ch dyletswyddau fel ymddiriedolwr a’ch dogfen lywodraethol
· ystyried a chydbwyso ffactorau perthnasol
· cymryd cyngor, heblaw bod gennych reswm da dros beidio â gwneud hynny.
· dod i benderfyniad rhesymol

CC14: Dirprwyo gwneud penderfyniadau i reolwr buddsoddi (rheolaeth ddewisol)
Mae rhai rheolau ychwanegol os byddwch yn rhoi pwerau i’ch rheolwr buddsoddi wneud penderfyniadau buddsoddi ar eich rhan.
Mae’n rhaid i chi gael y ddau o’r canlynol os yw eich elusen wedi’i strwythuro fel ymddiriedolaeth neu gymdeithas anghorfforedig:
· datganiad polisi buddsoddi ysgrifenedig
· contract ffurfiol â’r rheolwr
Os yw eich elusen yn gwmni, neu’n fath arall o elusen gorfforedig, nid yw’n ofynnol yn gyfreithiol i chi wneud hyn heblaw bod eich dogfen lywodraethol yn dweud bod yn rhaid i chi. Fodd bynnag, mae’r Comisiwn yn disgwyl i bob elusen sy’n gwneud buddsoddiadau ariannol wneud hyn.
Mae’n rhaid i’ch polisi buddsoddi gwmpasu’r canlynol:
· cylch gwaith a chyfrifoldebau eich rheolwr buddsoddi: pa benderfyniadau y gallant ac na allant eu gwneud
· arweiniad i’ch rheolwr ar sut y dylid gwneud penderfyniadau buddsoddi ar ran eich elusen
· y bydd swyddogaethau dirprwyedig y rheolwr yn cael eu cyflawni er budd pennaf eich elusen
Ni ddylai eich rheolwr buddsoddi baratoi eich polisi buddsoddi. Dyna yw eich rôl fel ymddiriedolwyr. Ond:
· rydych yn gallu cael cyngor arbenigol annibynnol ar ei gynnwys
· efallai y byddai’n ddefnyddiol i chi ymgynghori â’ch rheolwr buddsoddi i sicrhau bod ei delerau’n ymarferol ac yn gyraeddadwy
Mae’n rhaid i’ch contract ffurfiol â’ch rheolwr buddsoddi dewisol ei wneud yn ofynnol iddynt weithredu yn unol â’ch datganiad polisi rheoli buddsoddi. Gallwch gynnwys y gofyniad hwn yn y contract.
Ni ddylai’r contract, heblaw ei fod yn rhesymol angenrheidiol:
· ganiatáu i’r rheolwr benodi dirprwy
· leihau dyletswydd gofal arferol y rheolwr buddsoddi na gosod cap ar ei atebolrwydd am dorri contract
· ganiatáu i’r rheolwr weithredu mewn sefyllfaoedd a allai arwain at wrthdaro buddiannau
Dylech adolygu’r contract yn rheolaidd.
Os ydych wedi dirprwyo cyfrifoldebau pleidleisio i’ch rheolwr buddsoddi, dylech fod yn ymwybodol o bolisi pleidleisio’r rheolwr. Dylech gymryd camau rhesymol i ddeall sut mae eich rheolwr buddsoddi wedi pleidleisio ar eich rhan.


	Os oes angen, mae’r ymddiriedolwyr/staff/aelodau pwyllgor sy’n datblygu’r polisi buddsoddi yn ceisio cymorth annibynnol a/neu’n ymgynghori â rheolwyr buddsoddi neu gynghorwyr buddsoddi presennol yr elusen i sicrhau bod telerau’r polisi’n ymarferol ac yn gyraeddadwy. Mae’r rheini sy’n datblygu’r polisi yn ystyried annibyniaeth unrhyw gyngor sy’n cael ei roi, yn enwedig os oes perthynas broffesiynol gyda’r elusen yn barod. 
	ESBONIAD – cael cyngor ar y polisi buddsoddi
Bydd y cyngor sydd ei angen yn dibynnu ar gymhlethdod arfaethedig y buddsoddiadau. Mewn elusen sydd â buddsoddiadau cyfyngedig sy’n buddsoddi arian parod yn bennaf, efallai y bydd digon o sgiliau ariannol o fewn y staff neu fwrdd yr ymddiriedolwyr ar sail eu profiad personol neu broffesiynol. Efallai y bydd elusen sy’n ystyried cronfa gyfun eisiau cael cyngor gan unigolyn sydd â phrofiad o reolaeth ariannol mudiad neu reoli buddsoddiadau, neu gymhwyster proffesiynol mewn cyfrifyddu, cyllid neu reoli buddsoddiadau. Efallai y bydd angen cyngor buddsoddi mwy arbenigol ar elusen sy’n ystyried portffolio pwrpasol mwy cymhleth wrth ddatblygu polisi buddsoddi’r elusen. Gallai’r cyngor hwn gael ei roi gan ymddiriedolwr/aelod o staff/pwyllgor, gwirfoddolwr arall gyda phrofiad priodol neu gynghorydd cyflogedig. Gall y darparwr proffesiynol presennol roi cyngor ond dylid ei ystyried yn wrthrychol os oes perthynas broffesiynol eisoes yn bodoli gyda’r elusen. 

Dylid hefyd ystyried su y bydd elfennau o’r polisi sy’n ceisio osgoi gwrthdaro â dibenion a risgiau i enw da’r elusen, a/neu i hyrwyddo dibenion yr elusen y tu hwnt i enillion ariannol yn cael eu datblygu, er enghraifft ceisio mewnbwn gan y rheini sydd ag arbenigedd yn nibenion yr elusen. 

CC14 - Pennu polisi buddsoddi eich elusen
Mae’n rhaid i’ch penderfyniadau am eich polisi buddsoddi:
· fod er budd pennaf eich elusen
· gydymffurfio â’ch dyletswyddau fel ymddiriedolwr ac egwyddorion gwneud penderfyniadau da


	Mae ymddiriedolwyr/staff/aelodau pwyllgor yn ystyried y berthynas rhwng y polisi buddsoddi a pholisïau perthnasol eraill. 
	ESBONIAD – rhyngweithio rhwng y polisi buddsoddi a pholisïau eraill 
Ar gyfer elusennau llai, mae’r polisi buddsoddi yn debygol o ryngweithio’n bennaf â’r polisi cronfeydd wrth gefn. 

Ar gyfer elusennau mwy, gall nifer o bolisïau ryngweithio â’r polisi buddsoddi, er enghraifft polisïau ar y canlynol: cronfeydd wrth gefn / y trysorlys / caethwasiaeth fodern / atal llwgrwobrwyo / atal twyll / strategaeth dreth. 


	Penodi darparwyr allanol
Mae gan ymddiriedolwyr/staff/aelodau pwyllgor broses ar gyfer penodi darparwyr proffesiynol allanol (e.e. darparwr cyfrif banc, rheolwr buddsoddi, cynghorydd buddsoddi) sy’n cael ei gofnodi a’i gymeradwyo gan y bwrdd. 

	RHESTR WIRIO – dewis darparwyr proffesiynol ar gyfer cronfa adneuo gyffredin neu gynnyrch tebyg i arian parod
- a fydd y cynnyrch yn sicrhau elw ariannol yn unol â thargedau’r elusen
- a oes unrhyw ystyriaethau buddsoddi cyfrifol mewn perthynas â gwrthdaro â dibenion yr elusen neu risgiau i enw da
- ffioedd a thaliadau

ESBONIAD - goddefol vs gweithredol 
I elusennau sy’n bwriadu buddsoddi mewn cyfranddaliadau neu gynnyrch arall y tu hwnt i arian parod, mae opsiynau i fynd ar drywydd rheolaeth oddefol neu weithredol. Fel arfer, bydd elusennau sy’n buddsoddi drwy gronfa gyfun neu bortffolio pwrpasol gyda rheolwr buddsoddi neu gynghorydd buddsoddi yn chwilio am reolaeth weithredol yn y gobaith o berfformiad ariannol a/neu i ddefnyddio dulliau buddsoddi cyfrifol. Gall agwedd oddefol fod yn addas ar gyfer yr elusennau hynny sy’n awyddus i leihau ffioedd a thaliadau, ac sydd â digon o arbenigedd ymysg ymddiriedolwyr/staff/aelodau pwyllgor. 

RHESTR WIRIO – dewis cronfa gyfun 
Mae ymddiriedolwyr/staff/aelodau pwyllgor yn adolygu nodau’r cynllun a sut mae’n cyd-fynd â pholisi a dull buddsoddi’r elusen, gan gynnwys: 

- y targedau ariannol ar gyfer y gronfa, ac a yw’r dull risg a’r dyraniad asedau yn bodloni gofynion yr elusen
- pa mor gyflym y gall yr elusen gael gafael ar yr arian yn ôl os oes angen 
- sut mae’r rheolwr yn ymgymryd ag arferion buddsoddi cyfrifol (e.e. gwaredu, eithrio, sgrinio, stiwardiaeth ac ymgysylltu) ac yn monitro ffactorau ESG gyda’r bwriad o reoli risg a chryfhau perfformiad ariannol
- a fydd arferion buddsoddi cyfrifol sy’n cael eu cyflawni gan y rheolwr yn sicrhau bod y gronfa’n addas mewn perthynas â gwrthdaro â dibenion eich elusen neu fygythiadau i enw da 
- a oes cyfleoedd i ddylanwadu ar ymarfer y gronfa, er enghraifft adborth neu gyfleoedd i gynnal arolygon cleientiaid
- trefniadau adrodd y gronfa 
- ffioedd a thaliadau
- y camau sy’n cael eu cymryd gan y rheolwr mewn perthynas â Chydraddoldeb, Amrywiaeth a Chynhwysiant
- yn dibynnu ar faint y buddsoddiad posibl, mae gofyn i gynrychiolwyr o’r gronfa gyfun gyflwyno ac ateb cwestiynau gan yr ymddiriedolwyr/staff/aelodau pwyllgor hynny sy’n ymwneud â’r broses dendro 
- mae ystyriaeth yn cael ei roi i a ddylid crynhoi buddsoddiadau gydag un darparwr (a allai fod â manteision gweinyddol ar feintiau buddsoddi llai) neu ar draws nifer o ddarparwyr. Pan mae nifer o ddarparwyr yn cael eu defnyddio, mae ystyriaeth n cael ei roi i wahaniaethau mewn dull buddsoddi a fydd yn sicrhau arallgyfeirio. 

Mae contract ffurfiol yn cael ei lofnodi (gweler isod). 

FFYNONELLAU CYMORTH – cronfeydd cyfun Arolwg cronfeydd cyfun Sefydliad EIRIS 

RHESTR WIRIO – penodi darparwyr allanol (rheolwyr buddsoddi neu gynghorwyr buddsoddi) ar gyfer portffolio pwrpasol 
Mae ymddiriedolwyr/staff/aelodau pwyllgor yn gofyn am gynigion gan amrywiaeth o reolwyr buddsoddi neu gynghorwyr buddsoddi. Dylai’r cynigion gynnwys sut byddai’r rheolwr buddsoddi neu’r cynghorydd buddsoddi yn mynd ati i gyflawni’r gofynion sy’n cael eu nodi ym mholisi buddsoddi’r elusen, gan gynnwys: 

- y targedau ariannol a’r archwaeth risg, ac a oes modd cyflawni’r rhain o fewn dyraniad asedau arfaethedig yr elusen (neu gynnig ar gyfer dyrannu asedau)
- yr hylifedd arfaethedig (pa mor gyflym y gall yr elusen dynnu arian) ar gyfer y portffolio
- sut mae’r darparwr yn bwriadu ymgymryd ag arferion buddsoddi cyfrifol gyda’r bwriad o hyrwyddo dibenion yr elusen, osgoi gwrthdaro â dibenion yr elusen a risgiau i enw da, rheoli risg a chryfhau’r perfformiad ariannol. Mewn achosion lle mae’r darparwr yn gynghorydd buddsoddi neu’n rheolwr buddsoddi sy’n buddsoddi mewn cronfeydd sylfaenol eraill, yr hyn y byddan nhw’n gyfrifol amdano a sut byddan nhw’n sicrhau cydymffurfiaeth gan unrhyw reolwyr sylfaenol
- trefniadau adrodd  
- ffioedd a thaliadau, dylai’r dadansoddiad gael ei lywio gan gymariaethau â’r farchnad a dealltwriaeth o’r dull gweithredu (e.e. goddefol vs gweithredol, gan arwain at fuddsoddiad effaith a buddsoddiad cyfrifol effeithiol)
- y camau sy’n cael eu cymryd gan y rheolwr mewn perthynas â Chydraddoldeb, Amrywiaeth a Chynhwysiant
- a all y darparwr gynnig cyngor annibynnol neu a ydyn nhw wedi’u cyfyngu i’w cynnyrch a’u gwasanaethau eu hunain
- yn dibynnu ar faint y buddsoddiad posibl, mae gofyn i gynrychiolwyr o’r darparwr gyflwyno ac ateb cwestiynau gan yr ymddiriedolwyr/staff/aelodau pwyllgor hynny sy’n ymwneud â’r broses dendro 
- mae ystyriaeth yn cael ei roi i a ddylid crynhoi buddsoddiadau gydag un darparwr (a allai fod â manteision gweinyddol ar feintiau buddsoddi llai) neu ar draws nifer o ddarparwyr. Pan mae nifer o ddarparwyr yn cael eu defnyddio, mae ystyriaeth n cael ei roi i wahaniaethau mewn dull buddsoddi a fydd yn sicrhau arallgyfeirio. 

Mae contract ffurfiol yn cael ei lofnodi (gweler isod). 

Os nad oes gan yr elusen ddigon o arbenigedd neu allu ymysg yr ymddiriedolwyr/staff/aelodau pwyllgor i asesu’r ymatebion i’r broses dendro, byddan nhw’n am gymorth ychwanegol, er enghraifft gan wirfoddolwr cyfetholedig neu gynghorydd cyflogedig. 

ENGHREIFFTIAU
Cafwyd enghreifftiau o brosesau tendro cyhoeddus, a luniwyd i fod yn fwy tryloyw ac i wella dysgu ynghylch buddsoddiadau elusennol: 
Gemau Olympaidd ESG  / Sefydliad EIRIS 



	Lle mae buddsoddiadau sylweddol yn bodoli mae ymddiriedolwyr/staff/aelodau pwyllgor yn cynnal proses dendro, gan gynnwys cwrdd â’r darparwyr proffesiynol sydd ar y rhestr fer (e.e. rheolwyr buddsoddi, cynghorwyr buddsoddi), gyda chyfleoedd i’r holl ymddiriedolwyr a thrawstoriad eang o staff gymryd rhan. Mae’r broses dendro: 
- yn sicrhau bod dibenion yr elusen yn cael eu rhoi ar y blaen
- yn dadansoddi a all y darparwr proffesiynol gyflawni gofynion y polisi buddsoddi, gan gynnwys cyflawni targedau ariannol ac archwaeth risg
- cymharu ffioedd a thaliadau
- yn derbyn adnoddau cymesur, gan gynnwys staff, ymddiriedolwyr, aelodau pwyllgorau ac adnoddau ychwanegol yn ôl yr angen 

	CC14: Defnyddio rheolwr buddsoddi
Efallai y bydd angen cymorth proffesiynol ychwanegol arnoch i reoli eich buddsoddiadau.
Gall rheolwyr buddsoddi wneud y naill neu’r llall neu’r ddau o’r canlynol:
· rhoi cyngor i chi ar gynllunio a rheoli buddsoddiadau eich elusen (rheolaeth ymgynghorol)
· mae ganddynt rai pwerau i wneud penderfyniadau buddsoddi ar eich rhan (rheolaeth ddewisol)
Mae nifer o elusennau yn rhedeg proses dendro ffurfiol wrth ddewis rheolwr buddsoddi.
Wrth eu dewis, dylech feddwl am:
· sut y byddant yn cyflawni eich polisi buddsoddi, gan gynnwys unrhyw amcanion enw da ac anariannol eraill
· y math a nifer y portffolios y mae’r darparwr yn eu rheoli
· werth yr asedau y maent yn eu rheoli
· eu profiad o reoli buddsoddiadau elusen
· eu ffioedd a’u taliadau yn y tymor byr a’r hirdymor
· eu proses dewis buddsoddiad ac adolygu risg
· eu gallu i addasu eu hymagwedd i weddu i’ch elusen
· os oes angen mwy nag un rheolwr buddsoddi arnoch - i helpu i ledaenu risg neu i gael mynediad at gynnyrch neu farchnad benodol
Cymharu rheolwyr buddsoddi a chostau ac ystyried cyfarfod â darparwyr ar y rhestr fer.
Wrth ddewis eich rheolwr dylech fod yn fodlon:
· bod y rheolwr yn gallu cyflawni polisi ac amcanion buddsoddi eich elusen
· bod trefniadau adrodd yn eu lle
· eich bod yn gwybod pa daliadau a thaliadau i’w disgwyl
· eich bod yn gwybod am unrhyw fuddion y bydd y rheolwr neu unrhyw un arall yn eu cael o dan eich cytundeb ag ef
· bod costau’r trefniant yn werth da am arian eich elusen - gallwch geisio cyngor i’ch helpu i benderfynu ar hyn


	Pan fydd penderfyniadau’n cael eu dirprwyo i reolwr buddsoddi (rheoli yn ôl disgresiwn) mae contract ffurfiol gyda’r rheolwr.  

	ESBONIAD – contract ffurfiol
Pan fydd rheolwr buddsoddi neu gynghorydd buddsoddi yn cael y pŵer i wneud penderfyniadau buddsoddi ar ran yr elusen mewn cyfrif buddsoddi ar wahân lle mae’r portffolio buddsoddi wedi’i lunio’n benodol ar gyfer yr elusen, gelwir hyn yn rheoli yn ôl disgresiwn. Mae’r Comisiwn Elusennau yn disgwyl i bob elusen sy’n defnyddio rheoli yn ôl disgresiwn gael contract ffurfiol gyda’r rheolwr (ac mae’n ofyniad cyfreithiol i rai elusennau). 

Dylai ymddiriedolwyr/staff/aelodau pwyllgor sicrhau eu bod yn gyfarwydd â chanllawiau CC14 ynghylch dirprwyo’r broses o wneud penderfyniadau i reolwr buddsoddi (rheoli yn ôl disgresiwn) ac adolygu perfformiad eu rheolwr buddsoddi. 

Nid yw cronfa gyfun, cyfrif banc na chronfa adneuo gyffredin yn cael eu rheoli yn ôl disgresiwn. Er nad yw’r gofyniad am gontract ffurfiol yn berthnasol, dylai pob elusen ddisgwyl llofnodi contract yn nodi’r telerau ac amodau. Dylai ymddiriedolwyr wneud yn siŵr fod telerau’r contract yn bodloni gofynion polisi buddsoddi’r elusen. 

CC14 - Dirprwyo gwneud penderfyniadau i reolwr buddsoddi (rheolaeth ddewisol)
Mae rhai rheolau ychwanegol os byddwch yn rhoi pwerau i’ch rheolwr buddsoddi wneud penderfyniadau buddsoddi ar eich rhan.
Mae’n rhaid i chi gael y ddau o’r canlynol os yw eich elusen wedi’i strwythuro fel ymddiriedolaeth neu gymdeithas anghorfforedig:
· datganiad polisi buddsoddi ysgrifenedig
· contract ffurfiol â’r rheolwr
Os yw eich elusen yn gwmni, neu’n fath arall o elusen gorfforedig, nid yw’n ofynnol yn gyfreithiol i chi wneud hyn heblaw bod eich dogfen lywodraethol yn dweud bod yn rhaid i chi. Fodd bynnag, mae’r Comisiwn yn disgwyl i bob elusen sy’n gwneud buddsoddiadau ariannol wneud hyn.
Mae’n rhaid i’ch polisi buddsoddi gwmpasu’r canlynol:
· cylch gwaith a chyfrifoldebau eich rheolwr buddsoddi: pa benderfyniadau y gallant ac na allant eu gwneud
· arweiniad i’ch rheolwr ar sut y dylid gwneud penderfyniadau buddsoddi ar ran eich elusen
· y bydd swyddogaethau dirprwyedig y rheolwr yn cael eu cyflawni er budd pennaf eich elusen
Ni ddylai eich rheolwr buddsoddi baratoi eich polisi buddsoddi. Dyna yw eich rôl fel ymddiriedolwyr. Ond:
· rydych yn gallu cael cyngor arbenigol annibynnol ar ei gynnwys
· efallai y byddai’n ddefnyddiol i chi ymgynghori â’ch rheolwr buddsoddi i sicrhau bod ei delerau’n ymarferol ac yn gyraeddadwy
Mae’n rhaid i’ch contract ffurfiol â’ch rheolwr buddsoddi dewisol ei wneud yn ofynnol iddynt weithredu yn unol â’ch datganiad polisi rheoli buddsoddi. Gallwch gynnwys y gofyniad hwn yn y contract.
Ni ddylai’r contract, heblaw ei fod yn rhesymol angenrheidiol:
· ganiatáu i’r rheolwr benodi dirprwy
· leihau dyletswydd gofal arferol y rheolwr buddsoddi na gosod cap ar ei atebolrwydd am dorri contract
· ganiatáu i’r rheolwr weithredu mewn sefyllfaoedd a allai arwain at wrthdaro buddiannau
Dylech adolygu’r contract yn rheolaidd.
Os ydych wedi dirprwyo cyfrifoldebau pleidleisio i’ch rheolwr buddsoddi, dylech fod yn ymwybodol o bolisi pleidleisio’r rheolwr. Dylech gymryd camau rhesymol i ddeall sut mae eich rheolwr buddsoddi wedi pleidleisio ar eich rhan.


	Adolygu buddsoddiadau’r elusen
Mae ymddiriedolwyr (gyda chymorth staff ac aelodau pwyllgor lle bo angen) yn adolygu buddsoddiadau’r elusen a pherfformiad unrhyw reolwyr buddsoddi / cynghorwyr buddsoddi ar adegau priodol. 

	CC14: Adolygu ac adrodd ar eich buddsoddiadau
Dylech gytuno ar y targed ar gyfer enillion a chanlyniadau eraill y byddwch yn eu defnyddio i asesu perfformiad eich buddsoddiadau dros gyfnod o amser y cytunwyd arno.
Ystyriwch gael cyngor arbenigol annibynnol i’ch helpu i osod eich targedau.
Os yw eich elusen yn defnyddio rheolwr buddsoddi, gall weithio gyda chi i adolygu perfformiad buddsoddiadau eich elusen.
Gallwch hefyd gymharu perfformiad â pherfformiad elusennau gydag amcanion buddsoddi tebyg.
Dylech adolygu buddsoddiadau eich elusen yn rheolaidd, ac efallai y bydd angen i chi gynnal adolygiad os bydd digwyddiadau eraill yn digwydd megis:
· os bydd eich buddsoddiadau yn tanberfformio yn erbyn eich targedau
· os oes newid yn y rhagolygon economaidd
· os bydd sefyllfa ariannol neu flaenoriaethau eich elusen yn newid yn sylweddol

	Ymddiriedolwyr/staff/aelodau pwyllgor:
- asesu a yw’r buddsoddiadau (ariannol a chymdeithasol) yn cyflawni’r amcanion sy’n cael eu nodi yn y polisi buddsoddi ac yn addas ar gyfer yr elusen. Os oes tanberfformio, er enghraifft mewn perthynas â meincnodau ar enillion ariannol neu dargedau ar gyfer gweithgarwch wedi’i alinio â diben, neu newidiadau yn yr amgylchedd allanol a allai effeithio ar oddef risg, mae camau’n cael eu cymryd mewn modd amserol ond heb frys gormodol. Sicrhau bod gwaith yn cael ei wneud er budd yr elusen ac yn unol â’r cytundeb rhwng yr elusen a’r cyflenwr. 



	ESBONIAD – adolygu perfformiad ariannol a pherfformiad ehangach
Fel arfer, bydd elusennau sy’n buddsoddi mewn cronfa gyfun neu bortffolio pwrpasol yn pennu meincnod(au) yn seiliedig ar berfformiad ariannol disgwyliedig y rheolwr buddsoddi neu’r cynghorydd buddsoddi. Gallai hyn fod yn seiliedig ar y canlynol: 
- elw targed ynghyd â mesur chwyddiant (e.e. elw o 4% a’r Mynegai Prisiau Manwerthu y flwyddyn dros 5 mlynedd) i ddiwallu anghenion ariannol a chynnal gwerth (real neu enwol) y buddsoddiadau
- elw targed yn seiliedig ar anghenion ariannol heb fesur chwyddiant 
- targed ar gyfer twf incwm a/neu gyfalaf 
- cymharu â pherfformiad portffolios tebyg ym mynegeion ARC neu feincnodau cyfansawdd eraill
Yn ogystal ag edrych ar y perfformiad ariannol, dylai ymddiriedolwyr/staff/aelodau pwyllgor hefyd ystyried a ydynt yn teimlo bod strategaeth, cyngor, adroddiadau ac esboniadau’r darparwyr yn diwallu eu hanghenion. 

ESBONIAD - adolygu buddsoddi cyfrifol ac EDI
Ni ddylai ymddiriedolwyr/staff/aelodau pwyllgor golli golwg ar yr angen i asesu rheolwyr buddsoddi a chynghorwyr buddsoddi yn erbyn y polisi buddsoddi ehangach. Er enghraifft, cyflwyno adroddiadau a chwestiynu’r defnydd o ddulliau buddsoddi cyfrifol ac ystyriaethau EDI. Dylai ymddiriedolwyr/staff/aelodau pwyllgor hefyd gymryd camau rhesymol i ddeall sut mae’r rheolwr buddsoddi wedi pleidleisio ar ran yr elusen.  Efallai y bydd angen trawstoriad ehangach o ymddiriedolwyr neu staff sy’n arbenigo yn nibenion yr elusen ar gyfer yr adolygiad hwn.  

ESBONIAD – gweithio gyda chynghorwyr buddsoddi
Pan fydd elusen yn gweithio gyda chynghorydd buddsoddi, bydd y cynghorydd yn dewis rheolwyr ac yn adrodd a monitro ar ran yr elusen. Dylai fod gan ymddiriedolwyr/staff/aelodau pwyllgor ddealltwriaeth ddigonol o ddull a pharamedrau’r cynghorydd ar gyfer rheoli perfformiad (ariannol, perfformiad ehangach ac o ran buddsoddi cyfrifol/EDI) i sicrhau bod y buddsoddiadau’n cyflawni amcanion y polisi buddsoddi a’u bod yn addas ar gyfer yr elusen. 

FFYNONELLAU CYMORTH
Dylai ymddiriedolwyr/staff/aelodau pwyllgor deimlo’n hyderus wrth gymharu perfformiad â pherchnogion asedau eraill. Er enghraifft:
- mewn rhwydweithiau a gynhelir gan y Grŵp Cyllid Elusennau neu Gymdeithas y Sefydliadau Elusennol
- cysylltu ag elusennau o faint neu ddull buddsoddi tebyg er mwyn cymharu 
Dylid nodi, oherwydd yr oedi, nad yw adrodd ar berfformiad buddsoddi yng nghyfrifon blynyddol elusen yn berfformiad cyfredol. 



	
	CC14 - Adolygu perfformiad eich rheolwr buddsoddi
Os ydych wedi penodi rheolwr buddsoddi ar gyfer eich elusen, dylech adolygu’r gwasanaeth y mae’n ei ddarparu yn rheolaidd. Dylai hyn ddigwydd yn annibynnol ar y rheolwr.
Dylech chi a’r ymddiriedolwyr eraill gynnal yr adolygiad hwn eich hunain, neu gall person neu sefydliad annibynnol weithio gyda chi.
Fel rhan o’ch adolygiad, mae’n rhaid i chi ystyried:
· pa mor dda y mae’r rheolwr yn perfformio
· os yw’r rheolwr yn cydymffurfio â pholisi buddsoddi eich elusen
· os yw telerau’r penodiad yn dal yn briodol
· os yw’r rheolwr yn dal yn addas ar gyfer y rôl
Dylech fod yn barod i ymyrryd drwy, er enghraifft:
· roi cyfarwyddiadau i’ch rheolwr buddsoddi
· newid neu ddod â’ch cytundeb â nhw i ben


	- gweithredu rheolaethau a threfniadau adrodd addas

	ESBONIAD - adrodd a monitro
Bydd ymddiriedolwyr/staff/aelodau pwyllgor fel arfer yn cael adroddiadau chwarterol ac yn cwrdd â’r rheolwr buddsoddi neu’r cynghorydd buddsoddi bob blwyddyn neu ddwywaith y flwyddyn. Gall monitro buddsoddiadau gynnwys: 
- a yw buddsoddiadau’n cyd-fynd â dyraniad asedau’r elusen a’i pharodrwydd i dderbyn risg
- unrhyw newidiadau i’r amgylchedd allanol a allai effeithio ar elw ariannol neu risgiau, neu arwain at addasiadau yn y dyraniad asedau
Dylai ymddiriedolwyr/staff/aelodau pwyllgor drafod ymlaen llaw sut maent yn bwriadu delio ag unrhyw newidiadau, gyda pharamedrau ar gyfer pa bryd y mae modd cymryd camau (er enghraifft tanberfformiad ariannol yn is o lawer na’r meincnod ar gyfer pedwar chwarter yn olynol). Nid oes angen i newidiadau i’r amgylchedd allanol arwain at newidiadau sydyn yn y dull gweithredu. Os yw targedau priodol wedi cael eu pennu ar gyfer dyrannu asedau, parodrwydd i dderbyn risg ac elw ariannol, dylai’r portffolio buddsoddi allu goddef ansefydlogrwydd rhesymol. 

Dylai’r bwrdd ymddiriedolwyr llawn dderbyn diweddariadau rheolaidd gan yr ymddiriedolwyr/staff/aelodau pwyllgor hynny sydd â chyfrifoldeb dirprwyedig am oruchwylio buddsoddiadau. Gallai hyn gynnwys diweddariad ysgrifenedig chwarterol a chyflwyniad blynyddol mwy trylwyr. Dylai unrhyw ddiweddariadau fod ar gael i bob ymddiriedolwr, a dylid cynnig cymorth ychwanegol lle bo angen i sicrhau dealltwriaeth ddigonol i gydymffurfio â dyletswydd yr ymddiriedolwyr i oruchwylio buddsoddiadau. 


	- cynnal adolygiad o unrhyw ddarparwyr proffesiynol (e.e. rheolwyr buddsoddi, cynghorwyr buddsoddi) ar adegau priodol

	ESBONIAD - adolygu darparwyr proffesiynol
Yn ogystal â’r adrodd a’r monitro sy’n cael ei amlinellu uchod, bydd proses ail-dendro ar gyfer rheolwyr buddsoddi neu gynghorwyr buddsoddi yn cael ei chynnal bob 4-5 mlynedd er mwyn galluogi ymddiriedolwyr/staff/aelodau pwyllgor i wneud y canlynol: 
- asesu perfformiad y darparwr dros gyfnod digon hir
- sicrhau bod lefel briodol o ffioedd a thaliadau’n cael ei defnyddio o gymharu â darparwyr eraill
- asesu’r gwahanol ddulliau gweithredu arfaethedig yn erbyn ei gilydd

Cyn unrhyw ail-dendro, dylid adolygu’r fframwaith dirprwyo a’r polisi buddsoddi. 


	Bod gwybodaeth sy’n cael ei darparu gan unrhyw ddarparwr proffesiynol (er enghraifft rheolwr buddsoddi neu gynghorydd buddsoddi) yn amserol, yn berthnasol, yn gywir ac yn cael ei darparu mewn fformat y gall y rhai sy’n ei ddefnyddio ei ddeall.

	ESBONIAD – gwybodaeth a ddarparwyd gan ddarparwr proffesiynol
Mae angen i ymddiriedolwyr/staff/aelodau pwyllgor bennu disgwyliadau, er enghraifft, faint ymlaen llaw y mae angen rhannu dogfennau cyn cyfarfodydd.  Pan fydd gan ddarparwr amserlen adrodd benodol, er enghraifft mewn cronfa gyfun, efallai y bydd angen trefnu cyfarfodydd yn unol â’r amserlen adrodd. Lle nad oes gan ymddiriedolwyr/staff/aelodau pwyllgor lawer o arbenigedd neu arbenigedd yn nibenion yr elusen, sut mae sicrhau bod adroddiadau ar gael i’r ddau grŵp. 
Dylai dulliau hefyd fod ar waith ar gyfer adroddiadau interim lle mae newidiadau sylweddol i’r buddsoddiadau, er enghraifft gostyngiad mewn perfformiad ariannol neu newid sylweddol yn y dyraniad asedau. 





